ԴՐԱԿԱՆ ԵԶՐԱԿԱՑՈՒԹՅՈՒՆ
ՀԱՄԱՅՆՔԻ 2021 ԹՎԱԿԱՆԻ ՏԱՐԵԿԱՆ ԲՅՈՒՋԵԻ ԿԱՏԱՐՄԱՆ

Համաձայն  ՀՀ  ֆինանսների նախարարի 17.02.2012թ.-ի թիվ 143-Ն  հրամանով  հաստատված  կարգի, Ջերմուկի համայնքապետարանի աշխատակազմի ֆինանսական բաժնում գործունեության Ֆինանսական  աուդիտ,  ներքին  աուդիտի բաժնի  գլխավոր մասնագետ-աուդիտոր`  Արման Հայրապետյանի կողմից: Աուդիտի աշխատանքներին  մասնակից  դարձվեց ֆինանսական բաժնի պետ`  Արմինե Ղազարյանը:

Աուդիտի  հիմնական  ուղղությունները.
ա/ Օրենքներին, այլ իրավական ակտերին, ինչպես նաև բաժնի գործունեությանն առնչվող այլ պայմաններին /պայմանագրերին, գերատեսչական նորմատիվ ակտերին և այլն/ գործունեության համապատասխանության հավաստիացում, ներքին հսկողության գործընթացներ:

բ./ Ապրանքանյութական արժեքների հաշվառման և պահպանման գործընթաց

    Ջերմուկ համայնքի 2021 թվականի բյուջեն պլանավորվել է բյուջետային օրացույցի համաձայն (համայնքի ղեկավարի  2020 թվականի հուլիսի 7-ի հ.4 որոշում), որը աշխատանքների իրականացման պլանն է ըստ ժամանակացույցի:

Հարկային եկամուտներ

   Համայնքի սեփական եկամուտներից են  անշարժ գույքի հարկերը և փոխադրամիջոցների գույքահարկը (հարկային եկամուտներ), որոնց պլանավորումը բյուջետային տարվա համար  իրականացվել է հստակ հիմնավորումներով: 

  Փոխադրամիջոցների գույքահարկի ցանկը, փոխադրամիջոցների խոտանումները, օտարումները, 2021 թվականին պարբերաբար տրամադրել  է մարզային ՃՈ,   անշարժ գույքի բազաները՝ ըստ բնակավայրերի, հողերը՝ ըստ կատեգորիաների և ըստ նպատակային նշանակության, դրանց հետ կապված փոփոխությունները (սեփական իրավունքի  վկայականի փոփոխություն), տրամադրել է Անշարժ գույքի պետական կադաստրի կոմիտեն, իսկ անշարժ գույքի և փոխադրամիջոցների  հաշվեգրման և վարման կարգը իրականացվել է «Վեկտոր-Պլյուս» և «ԷԿԵՆԳ» ՍՊ Ընկերությունների կողմից ներդրված համապատասխան համակարգչային ծրագրերի միջոցով: Ծրագրերը յուրաքանչյուր ամսվա համար մինչև հաջորդող ամսվա 15-ը  թարմացվել  են  պարբերաբար՝ վերոնշյալ կազմակերպություններից ստացված  տեղեկատվությունների հիման վրա: 

 Հարկային եկամուտների հաշվեգրումը կատարվել է օրենքով սահմանված կարգով /ՀՕ 229 և 244 հոդվածներ/,  հիմք ընդունելով նաև  նախորդ երկրորդ տարվա  ցուցանիշներն ու ելակետային տվյալները:
   2021 թվականին անշարժ գույքի հարկերը (հողի հարկ գյուղատնտեսական և ոչ գյուղատնտեսական նշանակության հողերից, գույքահարկ շենք-շինություններից՝  ֆիզիկական և իրավաբանական անձանց համար) պլանավորվել է  41.2 մլն. ՀՀ դրամ , փաստացի կատարվել է   54.9 մլն. ՀՀ դրամ  կամ  133.1 % , փոխադրամիջոցից հարկերը պլանավորվել է դրամ  47.6 մլն. ՀՀ դրամ, փաստացի կատարվել է 47.1  մլն ՀՀ դրամ  կամ 98.9%:

  Տուրքեր (տեղական և պետական)

   Տեղական տուրքերի ու վճարների դրույքաչափերը սահմանվել են ըստ համապատասխան “Տեղական տուրքերի և վճարների մասին, ՀՀ   օրենքի, որտեղ նշված են դրույքաչափերի նվազագույն և առավելագույն սահմանաչափերը:  

   Հաշվի առնելով բազմաբնակավայր համայնքում յուրաքանչյուր բնակավայրի առանձնահատկությունները՝ դրույքաչափերը սահմանելիս կիրառվել են  գործակիցներ,  չխախտելով  օրենքով սահմանված նվազագույն և առավելագույն շեմերը: 

   Տեղական տուրքերի և վճարների դրույքաչափերի հավելվածը  համարվում է  նորմատիվ ակտ, հաստատվել է նախքան 2021 թվականի Ջերմուկ համայնքի  բյուջեի հաստատումը՝ 2020 թվականի դեկտեմբեր 24-ին Ջերմուկ համայնքի ավագանու հ. 79-Ն որոշմամբ:
  Տեղական տուրքերն ու վճարները սահմանվել են «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 18-րդ մասի, 1-ին մասի 19-րդ կետի, «Տեղական տուրքերի ու վճարների մասին» Հայաստանի Հանրապետության օրենքի  8-րդ հոդվածի 2-րդ մասի, 10-րդ, 11-րդ, 12-րդ, 13-րդ և 14-րդ հոդվածներին համապատասխան:
  Որպես եկամուտ պլանավորվել է նաև պետական տուրքեր, որոնք  առաջացել են  ՔԿԱԳ-ի և Նոտարի կողմից մատուցված ծառայությունների դիմաց վճարումներից: Պետական տուրքերի դրույքաչափերը նույնպես սահմանվել  են օրենքով սահմանված կարգով:  
2021 թվականի տուրքերը  պլանավորվել է 6.5 մլն ՀՀ դրամ , փաստացի կատարվել է  7.5 հազար ՀՀ դրամ  կամ  115.4 %:

    Ընդամենը՝ 2021 թվականին հարկեր ու տուրքեր պլանավորվել է 95.3 մլն ՀՀ դրամ, փաստացի կատարվել է 109.5 մլն ՀՀ դրամ կամ 114.9%:

    Այլ եկամուտներ 
   Վարձակալական վճարները /հողի և անշարժ գույքի/ հաշվեգրվել են ըստ  վարձակալական պայմանագրերի, հողերի դեպքում՝ ըստ կատեգորիաների և ըստ նպատակային նշանակության , անշարժ գույքի դեպքում՝ ըստ կադաստրային արժեքների, հաշվի առնելով նաև ՀՀ հարկային օրենսգրքով նախատեսված սահմանաչափերը /ՀՕ հոդված 109/: 

2021 թվականի համար վարձավճարները անշարժ գույքի  (շենք, շինություն, հող) պլանավորվել է 214.9 ՀՀ դրամ , փաստացի կատարվել է  195.1 մլն  ՀՀ դրամ կամ 91.0 %:

  Համայնքի ավագանու 2020 թվականի դեկտեմբեր 24-ի թիվ 80-ն որոշմամբ՝ Համայնքային ենթակայության կազմակերպությունների (Համայնքային ոչ առևտրային կազմակերպություններ՝ ՀՈԱԿ) կողմից մատուցվող ծառայությունների դիմաց հաշվեգրվել և գանձվել են վճարներ (վարչական գանձումներ),կիրառվել են արտոնություններ՝ որոշմամբ սահմանված դրույքաչափերով ու սահմանաչափերով:

   Ծնողական   վճարները /նախադպրոցական կրթություն, արտադպրոցական դաստիարակություն/ պլանավորվել են՝ հիմք ընդունելով մեկ երեխայի օրական կամ ամսական  ծախսային նորման, նախադպրոցական կրթական հաստատություններում՝ նաև սննդի նորման:

 Աղբահանության, ջրահեռացման, ջրամատակարարման և բնակֆոնդի սպասարկման վճարները սահմանվել են   համապատասխան գործող օրենքների և ծառայությունների մատուցման կարգի՝ ըստ շնչերի, սպասարկման տարածքների մակերեսների, ջրային ռեսուրսների ծավալի:  

2021 թվականի համար վարչական գանձումները պլանավորվել է 54.2 մլն ՀՀ դրամ , փաստացի կատարվել է 56.1  մլն  ՀՀ դրամ կամ 103.5 %. այլ ոչ հարկային եկամուտները  պլանավորվել է 30.8 մլն  ՀՀ դրամ , փաստացի կատարվել է  32.4 մլն ՀՀ դրամ կամ 105.4 % , (ճոպանուղու ծառայությունների մատուցումից եկամուտն է  2021 թվականի համար   կամ այդ ծառայություններից  օգտվել են  21601 մարդ):

    Ընդամենը՝ 2021 թվականին այլ եկամուտներ պլանավորվել է 299.9 մլն ՀՀ դրամ, փաստացի կատարվել է 283.6  մլն ՀՀ դրամ կամ 94.6%:

     Պաշտոնական դրամաշնորհներ – դոտացիա, սուբվենցիա 
     Ֆինանսական համահարթեցում՝  Համայնքի ներդաշնակ զարգացմանը նպաստելու, նվազագույն մակարդակի ծախսեր կատարելու հնարավորություն ստեղծելու և օրենքով վերապահված սեփական լիազորությունների իրականացման համար ֆինանսական հնարավորությունների միջև առկա տարբերությունները նվազեցումն է: 
  Դոտացիան՝ որպես ոչ նպատակային, պետության կողմից անհատույց տրվող դրամական միջոց , ուղղվել է համայնքի բյուջեի վարչական մասի  ընթացիկ ծախսերի ֆինանսավորմանը,  օգտագործվել է  ազատ և ինքնուրույն՝ համահարթեցնելով (մեղմելով) համայնքում ֆինանսական հնարավորությունների միջև առկա անհամաչափությունները: 

  Այլ դոտացիան՝ ուղղվել է ՏԻՄ-երի սեփական լիազորությունների իրականացման, համայնքում  ֆինանսական հնարավորությունների միջև առկա տարբերությունների, կորուստների փոխհատուցման համար:  
 Դոտացիաների հաշվարկներն իրականացվել են դոտացիաների գումարների՝ «ՀՀ պետական բյուջեի մասին» ՀՀ օրենքով սահմանված կարգով՝ երբ  բյուջետային ապահովվածության գործակիցը փոքր է  համահարթեցման սահմանային մակարդակից։ Այն կազմում է համայնքի բյուջետային ապահովվածության և համահարթեցման սահմանային մակարդակի միջև եղած տարբերության 75%-ը։
  2021 թվականի համար պլանավորվել և պետության կողմից տրվել է 181.6  մլն ՀՀ դրամ դոտացիա կամ  100 %:

   Սուբվենցիա՝ համայնքի կողմից իրականացվող առանձին նպատակային ծախսատեսակի (ծրագրի) կատարման համար պետական բյուջեից անհատույց և անվերադարձ կարգով տրվող դրամական միջոց է, որն ուղղվել է համայնքում գործող արվեստի դպրոցներում (ազգային նվագարաններ) ուսանող երեխաների ծախսերի փոխհատուցմանը։ Դրամական հատկացումը կատարվել  է արվեստի դպրոցների կողմից ներկայացված երեխաների հաճախումների հիմնավոր հաշվարկների, համայնքապետարանի և լիազոր մարմնի միջև կնքված համապատասխան պայմանագրերի հիման վրա: 
   Ազգային նվագարանների ուսուցման համար պլանավորվել  և պետական բյուջեից տրվել է 1.9 մլն ՀՀ դրամ կամ  100%: 
Պետության պատվիրակած լիազորությունների իրականացման համար հատկացումներ   
       2021 թվականին պետության պատվիրակված լիազորությունների իրականացման համար Համայնքն ստացել է պետական բյուջեից ֆինանսավորում՝ համապատասխան առաձնացված ստորաբաժանումների (ՔԿԱԳ և ՍԾՏԲ) միջոցով իրականացնելով քաղաքացիական կացության ակտերի գրանցման  և սոցիալական ծառայությունների գործունեություն: 2021 թվականի համար պատվիրակված լիազորությունների իրականացման համար պլանավորվել և պետական բյուջեից 
Հատկացվել է 8.9 հազար ՀՀ դրամ կամ  100 % :

Պաշտոնական դրամաշնորհները (տրանսֆերտները) համայնքի բյուջեի ընդհանուր եկամուտների մեջ  կազմում է  192.4 մլն ՀՀ դրամ կամ 32.7%:

  Սեփական եկամուտները վարչական բյուջեում պլանավորվել է  395.3 մլն ՀՀ դրամ, որը կազմում է համայնքի բյուջեի ընդհանուր եկամուտների մեջ 67.3 % , հավաքագրումը պլանի նկատմամբ կազմել է  393.1 մլն ՀՀ դրամ, 99.4 %:
  ԸՆԴԱՄԵՆԸ` վարչական բյուջեի  փաստացի եկամուտներ – 585.5 մլն ՀՀ դրամ

Տարեսկզբի ազատ մնացորդ 29.7 մլն ՀՀ դրամ

Ընդամենը վարչական բյուջեի եկամտային մասը կազմել է    615.2  մլն ՀՀ դրամ (փաստացի դրամական հոսքեր) կամ պլանի  նկատմամբ փաստացի կատարվել է  99.6%:
Համայնքի ֆոնդային բյուջեի մուտքերի կառուցվածքը
1. պաշտոնական դրամաշնորհներ` սուբվենցիաների տեսքով 
2. այլ եկամուտներ` վարչական բյուջեի պահուստային ֆոնդից ֆոնդային բյուջե կատարվող հատկացումներ և այլն 
3. ոչ ֆինանսական ակտիվների հետ գործառնություններից մուտքեր 
4. դեֆիցիտի ֆինանսավորման աղբյուրներ
    Սուբվենցիոն ծրագրերի իրականացման շրջանակներում, 2021 թվականի համայնքին հատկացվել է Սուբվենցիա, որը որպես անհատույց և անվերադարձ կարգով տրվող դրամական միջոց՝ ուղղվել է  համայնքի կողմից իրականացվող առանձին նպատակային ծախսատեսակի (ծրագրի) կատարմանը: ՀՀ կառավարությունն իրավասու է հետ պահանջել համայնքից պետական բյուջեից համայնքին հատկացված սուբվենցիաների ոչ նպատակային ծախսված գումարները:
2021 թվականին համայնքին տրվել են 2 տեսակ սուբվենցիաներ
* ՀՀ պետական բյուջեով նախատեսված սուբվենցիա-100%

* ՀՀ համայնքների տնտեսական , սոցիալական ենթակառուցվածքների զարգացմանն ուղղված սուբվենցիա (համաֆինանսավորում), ՀՀ Կառավարության 2006 թվականի նոյեմբերի 16-ի թիվ 1708-Ն որոշմամբ ՝ սուբվենցիաների տրամադրման կարգին համապատասխան չափաբաժինների տոկոսային հարաբերությամբ:  2021 թվականին Կապիտալ ծախսերի ֆինանսավորման համար նպատակային սուբվենցիա է հատկացվել պետական բյուջեից  103.1 մլն ՀՀ դրամ կամ  87.5%, պլանավորվել է 117.8 մլն ՀՀ դրամ, ճոպանուղու հիմնանորոգման սուբվենցիոն ծրագրի համաֆինանսավորումը տեղափոխվել է 2022 թվական:
   2021 թվականի համայնքի բյուջեի ֆոնդային մասում ունենք այլ եկամուտներ` վարչական բյուջեի պահուստային ֆոնդից ֆոնդային բյուջե է Հատկացվել` 40.0 մլն ՀՀ դրամ : Նպատակն է եղել այն ուղղելու համայնքում տնտեսական , սոցիալական ենթակառուցվածքների զարգացմանն ուղղված սուբվենցիոն ծրագրերի համաֆինանսավորմանը:
  2021 թվականի համայնքն ունեցել է նաև ոչ ֆինանսական ակտիվների՝ անշարժ գույքի (շենք շինություն, հող ) օտարումից  մուտքեր (առկա են հողերի աճուրդով գնման փաթեթները, յուրաքանչյուրի վճարումները ըստ մասնակցության վճարի, նախավճարի, հիմնական միջոցի ձեռք բերման արժեքի վճարի): 2021 թվականի պլանավորվել է  29.5 մլն ՀՀ դրամ, փաստացի մուտքերը կազմել են 139.1 մլն ՀՀ դրամ կամ 471.5%:
Ընդամենը ֆոնդային բյուջեի փաստացի մուտքերը եղել է 282.2 մլն ՀՀ դրամ:  
 Ֆոնդային բյուջեի տարեսկզբի ազատ մնացորդը եղել է 44.6 մլն ՀՀ դրամ: 
ԸՆԴԱՄԵՆԸ՝ ֆոնդային բյուջեի եկամտային մասը 2021 թվականի համար կազմել է 326.8

մլն ՀՀ դրամ (փաստացի դրամական հոսքեր) կամ պլանի նկատմամբ փաստացի կատարվել է  150.7%:
  Համայնքի 2021 թվականի բյուջեն հաշվեկշռված է , դեֆիցիտի ֆինանսավորման այլ աղբյուրներ (բյուջետային վարկեր և փոխատվություններ) չունենք:
 Համայնքի բյուջեի եկամուտների կանխատեսումների և պլանավորման ժամանակ օգտագործվել են  համապատասխան (“Հայաստանի Հանրապետության բյուջետային համակարգի մասին” , “Տեղական ինքնակառավարման մասին “ , “ ՀՀ Տեղական տուրքերի և վճարների մասին “ ) օրենքները, նորմատիվ և իրավական ակտերը , ֆինանսական կառավարման համապատասխան մեթոդներն ու վերլուծությունները,  հիմնավոր հաշվարկները, ելակետային տվյալները:
բյուջետային ելքերի նախահաշիվների հիմնավորվածություն
Համայնքի վարչական (ֆոնդային) բյուջեի ելքերը 
1. ընդհանուր բնույթի համայնքային ծառայությունների ընթացիկ (կապիտալ) ծախսեր 
2. օրենքով ՏԻՄ-երին վերապահված լիազորությունների իրականացման ընթացիկ (կապիտալ) ծախսեր ՏԻՄ-երի գործունեության բոլոր բնագավառներում (բաժիններում) 
3. հիմնական բաժիններին (ուղղություններին) չդասվող պահուստային ֆոնդ

4. վարչական (ֆոնդային) բյուջեի դեֆիցիտի ֆինանսավորման նպատակով կատարվող ծախսեր 

Համայնքի բյուջետային ելքերի նախահաշիվները կազմելիս օգտագործվել է  Համայնքի ծախսային կարիքի կարգավորիչ գործակիցը (ծախսային գործակիցը), որը  համայնքի սեփական լիազորությունների իրականացման ծախսերի վրա ազդեցություն ունեցող ծախսային գործոնների արժեքների հանրագումարն է (համայնքի աշխարհագրական դիրք՝ բաձրադիրություն, մասշտաբ, համայնքի կազմում ընդգրկված բնակավայրերի քանակ, տրանպորտային մատչելիություն, բնակչության սեռատարիքային կառուցվածք) ։

  Համայնքի բյուջետային ելքերի նախահաշիվները պլանավորվել են ըստ գործառնական ոլորտներում , ենթաոլորտներում  ՏԻՄ օրենքով սահմանված համայնքի ղեկավարի սեփական լիազորությունների՝ նախապատվությունը տալով պարտադիր խնդիրների լուծմանը: Յուրաքանչյուր գործառնական ոլորտում ծրագրերն ու միջոցառումները դասակարգված են համապատասխան տնտեսագիտական հոդվածներով: 
Համայնքի գործունեության գործառնական  ոլորտները պլանավորելիս հաշվի են առնվել  յուրաքանչյուր ոլորտում  կատարված առաձին ուսումնասիրությունները, ըստ նրանց ՝ միջոցառումների ու ծրագրերի իրականացման համար անհրաժեշտ ծախսերը, օգտագործվել են ֆինանսական կառավարման և հաշվապահական հաշվառման նախորդ տարիների ցուցանիշները, վերլուծությունները, կիրառվել են  համապատասխան ֆինանսական և հարկային գործիքները,  փոխադարձ ստուգումներն ու համադրումները:   

  2020 թվականի դեկտեմբեր 24-ի թիվ 81-Ն որոշմամբ հաստատվել է Ջերմուկ համայնքի բյուջեն, իսկ նույն որոշման 2-րդ կետով՝ թույլատրվել է համայնքի ղեկավարին համայնքի բյուջեի կատարման ընթացքում բյուջեի տնտեսագիտական դասակարգման հոդվածների միջև կատարել ներքին վերաբաշխումներ, որոնց հանրագումարը չի գերազանցել սույն որոշմամբ հաստատված չափաքանակների 15 %-ը:
   Պահուստային միջոցների տեղափոխմամբ և սուբվենցիոն ծրագրերի իրականացմամբ պայմանավորված՝ բյուջետային փոփոխությունները իրականացվել են ավագանու համապատասխան  որոշումներով, որոնց արդյունքում մեծացել է համայնքի բյուջեն՝ իր ևեկամտային և ծախսային մասերով: 
1.  Ընդհանուր բնույթի հանրային ծառայություններ գործառնական ոլորտի վարչական ծախսերը պլանավորվել են  166.0  մլն ՀՀ դրամ, փաստացի կատարվել է 165.5 մլն ՀՀ դրամ կամ 99.7%, , կապիտալ ծախսերը պլանավորվել է 45.3 մլն ՀՀ դրամ, փաստացի կատարվել է 40.3 մլն ՀՀ դրամ կամ 88.9%:
2. Պաշտպանություն գործառնական ոլորտի վարչական ծախսերը պլանավորվել և փաստացի կատարվել է 2.7  մլն ՀՀ դրամ կամ  100%: Այս ոլորտում կապիտալ ծախսեր պլանավորված չեն եղել:
3. Հասարակական կարգ, անվտանգություն և դատական գործունեության գործառնական ոլորտի վարչական ծախսերը պլանավորվել և փաստացի կատարվել է 5.1 մլն ՀՀ դրամ կամ  100%: Այս ոլորտում կապիտալ ծախսեր պլանավորված չեն եղել:
4. Տնտեսական հարաբերություններ գործառնական ոլորտի վարչական ծախսերը պլանավորվել և փաստացի կատարվել է 52.9  մլն ՀՀ դրամ կամ  100%, կապիտալ ծախսերը պլանավորվել է 113.6 մլն ՀՀ դրամ, փաստացի կատարվել է 78.9 մլն ՀՀ դրամ կամ 69.5%:
5. Շրջակա միջավայրի պաշտպանություն գործառնական ոլորտի վարչական ծախսերը պլանավորվել և փաստացի կատարվել է 90.2 մլն ՀՀ դրամ կամ  100%: Այս ոլորտում կապիտալ ծախսեր պլանավորված չեն եղել:
6. Բնակարանային շինարարություն և կոմունալ ծառայություն գործառնական ոլորտի վարչական ծախսերը պլանավորվել և փաստացի կատարվել է 32.2  մլն ՀՀ դրամ կամ  100%, կապիտալ ծախսերը պլանավորվել է 41.9 մլն ՀՀ դրամ, փսատացի կատարվել է 441.1 հազար ՀՀ դրամ կամ 1.1%:

7. Առողջապահություն գործառնական ոլորտում պլանավորում չենք ունեցել;

8. Հանգիստ, մշակույթ և կրոն գործառնական ոլորտի վարչական ծախսերը պլանավորվել և փաստացի կատարվել է 36.8 մլն ՀՀ դրամ կամ  100%, կապիտալ ծախսերը պլանավորվել և փաստացի կատարվել են 1.0 մլն ՀՀ դրամ կամ 100 %:
9. Կրթություն գործառնական ոլորտի վարչական ծախսերը պլանավորվել և փաստացի կատարվել է  138.7 մլն ՀՀ դրամ կամ  100%:, կապիտալ ծախսերը պլանավորվել են 30.0 մլն ՀՀ դրամ,փաստացի կատարվել է  29.1 մլն ՀՀ դրամ կամ 96.8%:
10. Սոցիալական պաշտպանություն գործառնական ոլորտի վարչական ծախսերը պլանավորվել և փաստացի կատարվել է  27.6  մլն ՀՀ դրամ կամ  100%: Այս ոլորտում կապիտալ ծախսեր պլանավորված չեն եղել:
11. Հիմնական բաժիններին չդասվող պահուստային ֆոնդեր գործառնական ոլորտի վարչական  բյուջեի պահուստային միջոցներից 40.0 մլն հատկացվել է ֆոնդային բյուջե, տարվա սկզբին պահուստային միջոցները պլանավորվել են 68.5 մլն ՀՀ դրամ, փաստացի նվազել է  43.5 մլն ՀՀ դրամով՝ 3.5 մլն դրամն ուղղելով շրջակա միջավայրի պաշտպանություն գործառնական ոլորտ:
    Ծախսերի կատարման նախահաշիվներում  410 դասի (աշխատավարձ և նրան հավասարեցված վճարումներ), 450 դասի (դրամաշնորհներ)  տնտեսագիտական հոդվածները պլանավորվել են Ջերմուկ համայնքի ավագանու 2020 թվականի դեկտեմբերի 24-ին թիվ 77-Ա, 78-Ա որոշումներով հաստատված  համայնքապետարանի աշխատակազմի և ենթակա կազմակերպությունների հաստիքացուցակներով և նրանցում սահմանված պաշտոնական դրույքաչափերով:
410 դասի (աշխատավարձ և նրան հավասարեցված վճարումներ) տնտեսագիտական հոդվածները 2021 թվականի համար պլանավորվել և փաստացի կատարվել են   171.8 մլն ՀՀ դրամ կամ  100%:

450 դասի (դրամաշնորհներ)  տնտեսագիտական հոդվածները 2021 թվականի համար պլանավորվել և փաստացի կատարվել են  220.7 մլն ՀՀ դրամ կամ  100%:

  420 դասի (հիմնարկի պահպանման շարունակական ծախսեր) և 440 (սուբսիդիաներ ՀՈԱԿ-ին) դասի տնտեսագիտական հոդվածները պլանավորվել են ՝ ոսումնասիրելով ըստ գործառնական ոլորտների և ըստ ենթակառույցների նախորդ տարիներում կատարված նմանատիպ ծախսերը, միջոցառումները, ծրագրերը՝ համապատասխան հաշվապահական սինթետիկ և անալիտիկ հաշվառումներով,  գնման ընթացակարգով իրականացված գնումներով  ու  փոխադարձ ակտերով:
420 դասի (հիմնարկի պահպանման շարունակական ծախսեր) տնտեսագիտական հոդվածները 2021 թվականի համար պլանավորվել են   63.4 մլն ՀՀ դրամ,  փաստացի կատարվել են  62.7 մլն ՀՀ դրամ կամ 99 %:

440 (սուբսիդիաներ ՀՈԱԿ-ին) տնտեսագիտական հոդվածները 2021 թվականի համար պլանավորվել և  կատարվել են  53.2  մլն ՀՀ դրամ կամ 100 %:

460 դասի (սոցիալական օգնություն դրամական արտահայտությամբ) տնտեսագիտական հոդվածները պլանավորվել են՝ ուսումնասիրելով համայնքում առկա անապահով ընտանիքների, խոցելի խմբերի, նպաստառուների թիվը, նրանց նկատմամբ իրականացվող սոցիալական  միջոցառումներն ու ծրագրերը:
460 դասի (սոցիալական օգնություն դրամական արտահայտությամբ) տնտեսագիտական հոդվածները 2021 թվականի համար պլանավորվել և փաստացի կատարվել են 25.9 մլն ՀՀ դրամ կամ  100%:

470 դասի (այլ ծախսեր) տնտեսագիտական հոդվածները պլանավորվել են ՝ ուսումնասիրելով համայնքում նախորդ տարիներին իրականացված պարտադիր վճարները, համայնքի կողմից վճարվող հարկերն ու տուրքերը :
470 դասի (այլ ծախսեր) տնտեսագիտական հոդվածները 2021 թվականի համար պլանավորվել են   82.4 մլն ՀՀ դրամ,  փաստացի կատարվել են 7.4 մլն ՀՀ դրամ կամ 69.6 %:

500 դասի (ոչ ֆինանսական ակտիվների գծով ծախսեր) տնտեսագիտական հոդվածները պլանավորվել են ըստ անհրաժեշտության և առաջնահերթության կապիտալ բնույթի ծախսերի ՝ մասնավորապես ֆինանսական միջոցներն ուղղվել են համայնքում տնտեսական , սոցիալական ենթակառուցվածքների զարգացմանն ուղղված սուբվենցիոն ծրագրերի  համաֆինանսավորմանը: Արդյունքում ձեռք են բերվել նոր ակտիվներ, վերաարժևորվել են համայնքի հաշվեկշռում գտնվող ակտիվները:
500 դասի (ոչ ֆինանսական ակտիվների գծով ծախսեր) տնտեսագիտական հոդվածները 2021 թվականի համար պլանավորվել են   231.9 մլն ՀՀ դրամ,  փաստացի կատարվել են  149.7 մլն ՀՀ դրամ կամ 64.5 %:
  Բյուջետային ելքերի նախահաշիվները հիմնավորված են , չունենք ըստ գործառնական ոլորտների յուրաքանչյուր պլանավորված տնտեսագիտական հոդվածի նկատմամբ դրամական հոսքերի (ելքերի) գերածախս: 
բ) բյուջետային միջոցների, ներառյալ` վարկերի և ներգրավված այլ փոխառու միջոցների ծախսման օրինականության ստուգում

1. Համայնքի բյուջետային միջոցները .

ա/աշխատավարձ և նրան հավասարեցված վճարումները հաշվեգրվել և վճարվել են համայնքի ավագանու կողմից հաստատված հաստիքացուցակների, նրանցում սահմանված դրույքաչափերի , աշխատաժամանակի հաշվարկման տեղեկագրերի, համապատասխան հրամանների, կարգադրությունների, որոշումների հիման վրա:
բ/ ծառայությունների մատուցումները, ապրանքանյութական արժեքների ձեռք բերումները իրականացվել են համապատասխան գնման ընթացակարգերով կնքված գնման պայմանագրերով՝ յուրաքանչյուր գործառնական ոլորտի համար առանձին: Հաշվապահական ձևակերպումները իրականացվել են ծառայություններ մատուցող կամ ապրանք մատակարարող, աշխատանքներ իրականացնող կազմակերպությունների կողմից դուրս գրված հաշվարկային փաստաթղթերի, հարկային հաշիվների, փոխադարձ ստուգման ակտերի, աշխատանքների կատարման կատարողական ակտերի , ընդունման- հանձնման արձանագրությունների , շինարարական աշխատանքների դեպքում նաև տեխնիկական և հեղինակային հսկողություններ իրականացնող կազմակերպությունների կողմից տրվող դրական եզրակացությունների հիման վրա: 

գ/ներքին և արտաքին գործուղումները, պարտադիր վճարները (այլ ծախսեր), սոցիալապես անապահով անձանց դրամական հատկացումները տրվել են համայնքի ղեկավարի, աշխատակազմի քարտուղարի և ըստ ենթակառույցների՝ տնօրենների հրամանների, կարգադրությունների հիման վրա:

  2021 թվականի համայնքը չի ունեցել վարկեր և ներգրավված այլ փոխառու միջոցներ:
դ) բյուջետային հիմնարկների և կազմակերպությունների ֆինանսատնտեսական գործունեության նկատմամբ վերահսկողության սահմանում
Ջերմուկ համայնքում բացի համայնքապետարանի աշխատակազմից, 2021 թվականին գործել է երկու համայնքային հիմնարկներ (Ջերմուկ համայնքի ճոպանուղի և Հանրային գրադարան) , վեց համայնքային ոչ առևտրային կազմակերպություններ (“Ջերմուկ համայնքի կոմունալ սպասարկում և բարեկարգում”ՀՈԱԿ, “Ջերմուկ համայնքի ԶԱՏԻԿ մանկապարտեզ ՆՈՒՀ “ ՀՈԱԿ, “Գնդեվազ համայնքի մանկպարտեզ” ՀՈԱԿ, “ Ջերմուկ համայնքի Ռոմանոս Մելիքյանի անվան արվեստի դպրոց” ՀՈԱԿ, “Ջերմուկ համայնքի Շառլ Ազնավուրի անվան արվեստի դպրոց” ՀՈԱԿ, “ Ջերմուկ համայնքի մարզամշակութային կենտրոն” ՀՈԱԿ):

   Յուրաքանչյուր ենթակառույց ունի իր գործունեության գործառնական ոլորտը, ըստ որի ,յուրաքանչյուրի համար կազմվել է եկամուտների հավաքագրման  և ծախսերի կատարման նախահաշիվներ՝համապատասխան տնտեսագիտական հոդվածներով: 

Ծախսերի պլանավորումը կատարվել  է ծախսերի կատարման նախահաշիվների և ժամանակացույցերի միջոցով՝ եռամսյակային համամասնություններով: 

Նախահաշիվներից բխում են ժամանակացույցերը, իսկ ծառայությունների և ապրանքների ձեռք բերման մասով՝ ժամանակացույցերից բխում են համապատասխան գնման ընթացակարգով կնքված պայմանագրերը՝քաղվածքների տեսքով: Բաշխումները կատարվում են եռամսյակին համամասնություններով աճողական տեսքով: 
  Ֆինանսական վերահսկողությունը իրականացվել է ըստ եկամուտների հավաքագրման  և ծախսերի կատարման նախահաշիվների, նրանց կից ժամանակացույցերի, գնման ընթացակարգերով կնքված պայմանագրերից ՝ քաղվածքների :
   Հաշվապահական հաշվառումը իրականացվել  է “ՀԾ-հաշվապահական ծրագրեր” ՍՊ Ընկերության կողմից տեղադրված հաշվապահական ծրագրի միջոցով: Յուրաքանչյուր ենթակառույց ընդհգրկված է համակարգում որպես առանձին պահոց , և յուրաքանչյուրի հաշվառումը տարվում է առանձին:
  Հաշվապահությունը կենտրոնացված է և հաշվապահական հաշվառման գործառույթները վերահսկվում են ֆինանսական բաժնի կողմից եռամսյակին ժամանակահատվածների համար, գլխավոր մասնագետ աուդիտի կողմից ՝ տարվա համար: 

ե) բյուջետային գործընթացի նկատմամբ օրենքով սահմանված այլ պահանջների կատարման ապահովում:
  Հաշվի առնելով բազմաբնակավայր համայնքի բնակավայրերի համաչափ զարգացումը , համայնքն ունի իր  կազմի մեջ մտնող յուրաքանչյուր բնակավայրի ենթաբյուջեն իր եկամուտներով և ծախսային ծրագրերով, որը տանում է  համայնքի  համընդհանուր բյուջեի ֆինանսների ճիշտ կառավարմանը: 

   Համայնքն ունի պարտադիր (հանրային նշանակության խնդիրներ,որոնց լուծմամբ ապահովվում է բնականոն կյանքի ընթացքը) և կամավոր (որոնցով պայմանավորված չէ համայնքային կյանքի բնականոն ընթացքը, կարող են իրականացվել միայն պարտադիր խնդիրների լուծման համար անհրաժեշտ ֆինանսական միջոցներից բացի , հավելյալ ֆինանսական միջոցների առկայության դեպքում) լիազորությունների իրականացմամբ պայմանավորված ծառայությունների մատուցման համար  համապատասխան նյութական, տեխնիկական և աշխատանքային ռեսուրսներ , ուստի համայնքը 2021 թվականին  չի իրականացրել  ծախսեր՝ կոնկրետ ծառայության մատուցումը  տալով կառավարման :

2021  թվականի Ջերմուկ համայնքի բյուջեն՝  եկամուտների պլանը, ծախսերի կատարման նախահաշիվները,  ժամանակացույցերը, գնման պայմանագրերից արտահանած քաղվածքները,  պլանային թվերի նկատմամբ փաստացի դրամական հոսքերը (եկամուտների և ծախսերի կատարողական), բյուջետային հաշվետվությունները տեղադրված են համայնքի կառավարման տեղեկատվական հարթակում՝ համայնքի բյուջե բաժնում: Վարձակալական պայմանագրերը, անշարժ և շարժական գույքերի պարտավորությունները , տեղական տուրքերի հաշվեգրումներն ու վճարումները՝ համապատասխանաբար գույքի կառավարման և թույլտվություններ բաժիններում: 
   2021 թվականին համայնքի ծրագրային բյուջեում ներառված  ծրագրերն ու միջոցառումները  արտացոլված են նաև 2021 թվականի  համայնքի տարեկան աշխատանքային պլանում և համայնքի զարգացման հնգամյա 2016-2021թթ. Ռազմավարական  ծրագրում:  
ՋԵՐՄՈՒԿԻ ՀԱՄԱՅՆՔԱՊԵՏԱՐԱՆԻ ՆԵՐՔԻՆ
 ԱՈՒԴԻՏԻ ԲԱԺՆԻ ԳԼԽԱՎՈՐ ՄԱՍՆԱԳԵՏ-ԱՈՒԴԻՏՈՐ ՝ 

ԱՐՄԱՆ ՀԱՅՐԱՊԵՏՅԱՆ
01.02.2022թ.
